
 

 

 

 

 

 

 

 

Nuuk, ulloq. 1. juli 2020 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

Naalakkersuisunut apeqqutit: 

1) Nunaqarfinni illoqarfinnilu isorliunerusuniittuni sanaqataalluni illuliornissanut 

Kommuninut tapiissutaasartut Kommuniniit tamakkiissumik atorneqartannginnerat 

soorlu avannaata kommuniani Naalakkersuisut qanoq kliuuseqarfiginiarpaat? 

2) Nunaqarfinni suli illu sulliveqalersimanngitsuni illut sulliviit sananeqarnissaannut 

Kommuninut tapiissutaasartut atorneqartarnissaat pillugu Naalakkersuisut 

Kommuninut piuamsaqaateqarlutik saaffiginninniarpat? 

3) Nunaqarfinni isorliunerusunilu inuit namminneq illutaartarnissaat siuarsarniarlugu 

20/20/60-imik aaqqissuussinermut aammalu piginneqatigiilluni (andelsboliger) 

illuliortarnissanut 2018-imiit 2020 ilanngullugu aningaasalersuutissatut qanoq 

ammerlatigisut kommuninut tapiissutitut tunniiunneqarpat? 

4) Isorliunerusuni piginneqatigiilluni illuliortalernissamik periarfissiineq kommunini 

tamani atorluarneqarpa? 

5) Nunaqarfinni isorliunerusunilu qanga 95/5 atorlugu nammineq illuliortarneq 

Naalakkersuisut eqquteqqissallugu eqqarsaatigaat? 

6) Illuiortarnermut Kommuninut tapiissutaasartut tamakkiisumik atorneqartarnissaat 

qulakkeerniarlugu Naalakkersuisut qanoq iliuuseqarniarpat? 

 

(Inatsisartunut ilaasortaq Jens Napãtôk, Partii Naleraq) 

 

Tunngavilersuut 

Nunaqarfinni Isorliunerusunilu illunik nutaanik sanaartorneq unittooqqavippoq, 

Uummannap eqqaanilu Nuungaatsiarmiut Illorsuarmiullu illussaannik sanaartornerit 

eqqaassanngikkaanni. Taakuali inissat amerleriarnerannik taaneqarsinnaanngillat 

Nunaqarfinni taakkunani illorisimasanut taarsiissutitut sanaartorneqarmata. 

  

Nammineq illuliassat sanaqateqarluni ingerlanneqartalernikuusut nammineq illuliassatut 
sanaartortaqqilernissaat aqqutissiuuteqqittariaqarpoq. Sanasunik amigaateqarneq 
allatigullu akisuallaamik atuisunut aaqqissuussineq killeqartitsilersimammat, matumuuna 
nammineq illuliortarneq 95/5 atorlugu taperiaatsit atorneqarsimasut atoqqilernissaat 
eqqarsaatigalugu aqqutissiuisoqarnissaa anguniartariaqarparput nammineq illuliortitserneq 
isorliunerusuni nunaqarfinnilu aallarteqqinniassammat. 
 



 

 

 

 

 

 

 

 

2017-imiit ukiut kingullit Avannaata kommunianut illuliortarnissanut tapiissutaasimapput 
54,8 mio. Kr. Avannaata kommunianut tapiissutitut tunniunneqarsimasut iluanni 
taamaallaat 26 mio. kr. siunertamut atorneqarsimapput.   
 
Nunaqarput tamakkerlugu illulioriaatsip naleqqussaqqinnissaa pillugu Naalakkersuisut  
pilersaarusiortariaqarnerat anguniartariaqarput aammalu kommunimut tapiissutit 
siunertanut atorneqartannginnerat aaqqiiffigisariaqarpaat, tassani nunaqarfiiit 
isorliunerusullu pilliutaanerat annertuallaaqimmat. 
 
Nunaqarfimmiut Isorliunerusormiullu pilliutaanerat isiginngitsuusaaginnarneqassanngilaq.  
 
Kissaatigaara apeqqutima ullut sulliviit naliginnaasut qulit iluanni akineqarnissaat. 

 


